
Napomena: Individualna rehabilitacija slušanja i 
govora se izvodi sa svakim učenikom tokom redovne 
nastave od prvog do devetog razreda, svakodnevno po 20 
minuta, sedmično 2,5 školskih časova i ulazi u planirano 
opterećenje učenika.

Grupna rehabilitacija se izvodi sa homogenim 
grupama učenika, u odnosu na slušni i govorno jezički 
razvoj bez obzira na hronološku dob i razred koji pohađaju, 
prema potrebama učenika, a minimalno jedan školski čas.

Učenici se uključuju u i fonetsku ritmiku, prema 
potrebama, minimalno jedan školski sat.

Ostali ekukacijsko-rehabilitacijski postupci se izvode 
prema potrebama učenika individualno, tokom redovne 
nastave po 20-30 minuta po jednom tretmanu ili grupno, 
po jedan školski čas, ali u okviru planiranog opterećenja 
učenika.

IV.
Ovaj nastavni plan devetogodišnje osnovne škole 

za slušno oštećene učenike primjenjivat će se od školske 
2018/19. godine.

V.
Tačke I., II., III., IV. i V. Nastavnog plana 

devetogodišnje osnovne škole za slušno oštećene učenike 
objavit će se u „Službenim novinama Tuzlanskog kantona“, 
a Nastavni plan i program u cjelosti će se štampati kao 
posebna knjiga.

Na osnovu članova 8. i 23. Zakona o ministarstvima 

i drugim organima uprave Tuzlanskog kantona („Službene 
novine Tuzlanskog kantona“, br.17/00, 14/09, 3/01, 12/03, 
10/05, 3/08, 8/11, 15/13 i 15/17) i člana 41. stav (1) Zakona 
o srednjem obrazovanju i odgoju („Službene novine 
Tuzlanskog kantona“, br. 17/11, 9/15, 6/16 i 14/18), a u 
vezi sa članom 57. stav (3) tačka i) Zakona o srednjem 
obrazovanju i odgoju („Službene novine Tuzlanskog 
kantona“, br. 17/11, 9/15, 6/16 i 14/18), na prijedlog 
Pedagoškog zavoda Tuzlanskog kantona broj: D-21/1-
38-011513-1/18 od 29.5.2018. godine, Ministarstvo 
obrazovanja i nauke Tuzlanskog kantona donosi

NASTAVNI PLAN I PROGRAM
GIMNAZIJE INFORMACIONIH TEHNOLOGIJA

I.
Nastavni plan i program gimnazije informacionih 

tehnologija obuhvata nastavni plan sa nazivima nastavnih 
predmeta po razredima, brojem sedmičnih i godišnjih 
nastavnih časova za svaki nastavni predmet i ukupnim 
brojem časova sedmičnog i godišnjeg opterećenja učenika, 
te nastavni program sa ciljevima i zadacima, programskim 
sadržajima po nastavnim predmetima i profil i stručna 
sprema nastavnika.

II.
Nastavni plan gimnazije informacionih tehnologija za 

I., II., III. i IV. razred obuhvata sljedeće nastavne predmete: 

Naziv nastavnog predmeta

Broj nastavnih časova

I razred II razred III razred IV razred

Obavezni nastavni predmeti
Bosanski, hrvatski i srpski jezik i književnost 3 105 3 105 3 105 3 90
Prvi strani jezik 2 70 2 70 2 70 2 60
Drugi strani jezik 2 70 2 70 2 70 2 60
Latinski jezik 2 70
Historija/Povijest 2 70 2 70 1 35 1 30
Geografija/Zemljopis 2 70 2 70 1 35 1 30
Demokratija i ljudska prava 2 70
Psihologija 2 70
Logika 1 30
Filozofija 2 70
Sociologija 2 60
Biologija 2 70 2 70 1 35 1 30
Hemija/Kemija 2 70 2 70 1 35 1 30

Fizika 2 70 2 70 1 35 1 30
Matematika 3 105 3 105 4 140 4 120
Informatika 3 105 3 105
Tjelesni i zdravstveni odgoj 2 70 2 70 2 70 2 60
Muzička kultura 2 70
Likovna kultura 2 70
Primjena računara 2 70 3 90
Modeli i baze podataka 2 70 3 90
Napredne tehnike programiranja 4 140 3 90
Izborni obavezni nastavni predmeti
Vjeronauka/Historija religija 1 35 1 35

Ukupno redovne nastave 30 1050 30 1050 30 1050 30 900
Odjeljenska zajednica 1 35 1 35 1 35 1 30
Vannastavne aktivnosti 2 70 2 70 2 70 2 60
Fakultativna nastava 1 35 1 35 1 35 1 30
UKUPNO 34 1190 34 1190 34 1190 34 1020

III.
Nastavnim programom gimnazije informacionih 

tehnologija za I., II., III. i IV. razred utvrdit će se ciljevi 
i zadaci, programski sadržaji po nastavnim predmetima u 
skladu sa Nastavnim planom, obrazloženje za realizaciju 
programskih sadržaja, profil i stručna sprema nastavnika 
koji mogu izvoditi nastavu, a štampat će se kao posebna 
knjiga.

IV.
Nastavni plan i program gimnazije informacionih 

tehnologija stupa na snagu danom donošenja.

Na osnovu člana 29. stav (5) Zakona o notarima 

(„Službene novine Federacije Bosne i Hercegovine“, broj: 
45/02), ministrica pravosuđa i uprave Tuzlansko kantona 
donosi

O D L U K U
o djelimičnom poništenju javnog konkursa za izbor i 

imenovanje sedam (7) notara sa službenim sjedištem u 
Tuzlanskom kantonu

I.
Poništava se javni konkurs za izbor i imenovanje 

notara sa službenim sjedištem u Tuzlanskom kantonu koji je 
objavljen u dnevnom listu „Oslobođenje“ dana 13.06.2018. 
godine, u „Službenim novinama Federacije BiH“, broj: 
46/18 od 13.06.2018. godine i „Službenim novinama 
Tuzlanskog kantona“, broj: 10/18 od 13.06.2018. godine,  
u dijelu izbora i imenovanja notara sa službenim sjedištem 
u općini Lukavac, izbora i imenovanja notara sa službenim 
sjedištem u općini Gradačac i izbora i imenovanja notara 

sa službenim sjedištem u općini Doboj Istok-Klokotnica. 

II.
Ova odluka stupa na snagu danom donošenja i 

ista će biti objavljena u dnevnom listu „Oslobođenje“, 
u „Službenim novinama Federacije BiH“ i „Službenim 
novinama Tuzlanskog kantona“.

O b r a z l o ž e nj e
Ministarstvo pravosuđa i uprave Tuzlanskog kantona 

objavilo je konkurs za izbor sedam (7) notara sa službenim 
sjedištem na području Tuzlanskog kantona, i to jednog 
notara sa službenim sjedištem u općini Gradačac, jednog 
notara sa službenim sjedištem u općini Lukavac, jednog 
notara sa službenim sjedištem u Klokotnici- općina Doboj 
Istok, jednog notara sa službenim sjedištem u općini Sapna, 
jednog notara sa službenim sjedištem u općini Teočak, 
jednog notara sa službenim sjedištem u općini Kladanj i 
jednog notara sa službenim sjedištem u općini Čelić.

 Konkurs je objavljen u dnevnom listu „Oslobođenje“ 
dana 13.06.2018.godine, u „Službenim novinama Federacije 
BiH“, broj: 46/18 od 13.06.2018. godine i „Službenim 
novinama Tuzlanskog kantona“, broj: 10/18 od 13.06.2018. 
godine, te je krajnji rok za dostavu dokumentacije bio 
13.07.2018. godine.

Komisija za izbor notara, dana 26.07.2018. godine 
utvrdila je listu kandidata koji ispunjavaju uslove propisane 
konkursom.

Kako je odlučujući kriterij za izbor notara uspjeh 
kandidata na notarskom ispitu, a u skladu sa Odlukom 
o određivanju broja notara i službenog sjedišta notara 
za područje Tuzlanskog kantona („Službene novine 
Tuzlanskog kantona“, broj: 7/15), lista izabranih kandidata 
dostavljena je Federalnom ministarstvu pravde kako bi u 
skladu sa članom 29. stav (5) Zakona o notarima („Službene 
novine Federacije BiH“, broj: 45/02) istu razmotrili i dali 
saglasnost za donošenje rješenja o izboru notara.

Federalno ministarstvo pravde je dopisom broj: 02-
49-3032/18 od 09.08.2018. godine, uskratilo saglasnost 
na imenovanje prvorangiranih kandidata za izbor notara 
sa službenim sjedištem u općinama Gradačac, Lukavac 
i Klokotnica-Doboj Istok, a u odnosu na prvorangirane 
kandidate za poziciju notara sa službenim sjedištem u 
općini Čelić je dalo saglasnost.


